Súðavíkurhreppur

bygginganefnd

FUNDARGERÐ 

8. fundur bygginganefndar kjörtímabilið 2002–2006
Fimmtudaginn 27. janúar árið 2005, kl. 13:00 kom byggingarnefnd Súðavíkurhrepps saman til fundar í fundarsal Álftavers að Grundarstræti 3.

Mættir voru Árni Traustason, byggingarfulltrúi Súðavíkurhrepps, Salvar Baldursson, Albert Heiðarsson, Óskar Elíasson og Ómar Már Jónsson sveitarstjóri sem ritaði fundargerð.

Dagskrá:

1. Ósk um samþykki byggingarnefndar Súðavíkurhrepps fyrir bílapartasölu að Garðsstöðum í Súðavíkurhreppi.  

2. Ósk Félagsins Raggagarður um afnot á landi ofan við Túngötu 2 til 10 í ytri byggð Súðavíkur, skv. bréfi dags. 20. janúar 2005.

3. Ósk Félagsins Raggagarður um leyfi til að setja upp tvo ljósastaura á sk. svæði 1, ofan við Gistiheimili Sumarbyggðar, og að þeir verði tengdir götulýsingu í ytri byggð Súðavíkur, skv. bréfi dags. 20. janúar 2005.

________________________________________________________________________________________________________________________________
1. Ósk um samþykki byggingarnefndar Súðavíkurhrepps fyrir bílapartasölu að Garðsstöðum í Súðavíkurhreppi.  

Byggingarnefnd Súðavíkurhrepps getur ekki tekið afstöðu til umbeðins starfsleyfis fyrr en deiliskipulag hefur verið samþykkt samkv. 10 gr. reglugerðar um starfsleyfi fyrir atvinnurekstur sem getur haft í för með sér mengun, nr. 785/199 og samkvæmt annarri málsgrein skipulagsreglugerðar gr. 4.14.1  nr. 400/1998.
Greinargerð með afgreiðslu:

Í aðalskipulagi Súðavíkurhrepps er ekki er gert ráð að bújörðin Garðstaðir, (landnr. 141 538), sé nýtt fyrir bílapartasölu. 

Til þess að hægt sé að veita leyfi til starfrækslu bílapartasölu á jörðinni þarf að fara fram breyting á aðalskipulagi og gerð deiliskipulags. 

Ef sveitarstjórn hefur í huga að veita, fyrir sitt leyti, leyfi til starfrækslu bílapartasölu á þessu svæði, beinir umhverfis- og byggingarnefnd því til hennar að hún láti vinna deiliskipulag af svæðinu/jörðinni. 

Mögulegt er að landeigandi láti vinna slíkt deiliskipulag á sinn kostnað og leggi fyrir sveitarstjórn til samþykktar.

2. Ósk Félagsins Raggagarður um afnot á landi ofan við Túngötu 2 til10 í ytri byggð Súðavíkur, skv. bréfi dags. 20. janúar 2005.

Byggingarnefnd telur það mjög jákvætt að frjáls félagasamtök taki að sér þennan landskika til að gera hann aðlaðandi sem útivistarsvæði og sér ekki neitt því til fyrirstöðu að landið sé látið til þeirra afnota og leggur til  að sveitarstjórn taki jákvætt í erindið. Bn. vill þó benda á að landið er á snjóflóðahættusvæði og afnot þess geta við sérstakar ástæður verið takmarkaðar.
3. Ósk Félagsins Raggagarður um leyfi til að setja upp tvo ljósastaura á sk. svæði 1, ofan við Gistiheimili Sumarbyggðar, og að þeir verði tengdir götulýsingu í ytri byggð Súðavíkur, skv. bréfi dags. 20. janúar 2005.

Byggingarnefnd telur eðlilegt og nauðsynlegt að sett sé upp lýsing á svæðinu og leggur til við sveitarstjórn að hún samþykki erindið. 

Fleira ekki gert, fundargerð upplesin og samþykkt. Fundi slitið kl. 13:40.

Árni Traustason

Albert Heiðarsson



Óskar Elíasson
Salvar Baldursson

